
Hörmətli həmkarlar, əziz SOCAR ailəsi!

Biznes Etikası və Davranış Kodeksimizi (Kodeks) 
Sizlərə təqdim etməkdən məmnunluq duyuram. 
Biznes fəaliyyətimizin etik qaydalar və müvafiq 
qanunlar çərçivəsində şəffaf şəkildə tənzimləndiyi 
Kodeksdə şirkətimizin əsasını təşkil edən 
dəyərlərimiz, prinsiplərimiz və gözləntilərimiz öz 
əksini tapıb. 

Biznes və digər fəaliyyətlərimizin düzgün və 
səmərəli təşkilində istiqamətləndirici rol oynayan 
Kodeksimiz nümunəvi enerji şirkətinə çevrilmə 
hədəfimizə uyğun olaraq, dayanıqlı və davamlı 
inkişafımıza dəyərli töhfə verəcəkdir. 

Bu xüsusda bütün fəaliyyət istiqamətlərimizə və SOCAR Qrupu müəssisələrinə 
şamil edilən  Kodeksimizin biznes qərarlarının qəbul olunmasında rəhbər 
tutulması zəruridir. Biz, həmçinin üçüncü tərəf xidmət təminatçılarımızla yanaşı, 
SOCAR Qrupu müəssisələri adından fəaliyyət göstərən digər şəxslərdən, o 
cümlədən biznes tərəfdaşlarımızdan Kodeksdə qeyd olunan prinsipləri rəhbər 
tutmalarını gözləyir və təşviq edirik.

Kodeksimizdə müvafiq biznes davranışları və dürüstlüyün qorunmasına dair 
ətraflı təlimatların qeyd olunmasına baxmayaraq gözlənilməz hallarda düzgün 
mülahizələrinizdən istifadə edərək vəzifə səlahiyyətləriniz çərçivəsində doğru 
qərarlar verəcəyinizə inanırıq. Davranış qaydaları ilə bağlı tərəddüdünüz olduğu 
təqdirdə,  Kodeksimizdə qeyd olunan kommunikasiya kanalları vasitəsilə aidiyyəti 
struktur bölmələrinə məlumat verə bilərsiniz. Qarşılıqlı dialoqun qurulması 
problemlərin sürətli həlli ilə yanaşı, fəaliyyətimizin təkmilləşdirilməsi istiqamətində 
də mühüm rol oynayacaqdır. 

Etik mədəniyyətin qorunması, bu xüsusda vəzifə öhdəliklərinin düzgün icra 
edilməsi məqsədilə Kodeksdə qeyd olunan bütün müddəalar ilə tanış olmağınız 
və ondan istifadə etməyiniz önəmlidir. İnanıram ki, birgə fəaliyyətimiz nəticəsində 
SOCAR-ı güclü dəyərlərə malik qabaqcıl enerji şirkətlərindən birinə çevirə 
biləcəyik.

Etik dəyərlərə sadiqliyinizə və müvafiq tələblərə əməl etdiyinizə görə Sizə 
təşəkkür edir, bu yolda hər birinizə uğurlar arzulayıram.

Hörmətlə,	  SOCAR-ın prezidenti
Rövşən Nəcəf

KODEKS 
HAQQINDA

Biznes Etikası və Davranış Kodeksi (bundan sonra “Kodeks”):

1.	 Şirkətimizin təməlini təşkil edən Dəyərlərimiz, təhlükəsizlik 
mədəniyyəti, insanlarımız, əmlakımız və digər aktivlərimiz, tətbiq 
etdiyimiz fəaliyyət tərzi və problemləri bildirmək mədəniyyətinə 
əsaslanır; 

2.	 Kodeksin hər bir bölməsində müəyyən edilmiş prinsiplərə əsaslanır;

3.	 Beynəlxalq standartlar da daxil olmaqla tətbiq olunan müvafiq 
standartları təsvir edir; 

4.	 İşçilərimizdən gözləntilərimizi müəyyənləşdirir; 

5.	 Üçüncü tərəf xidmət təminatçılarımıza (onların işçiləri də daxil 
olmaqla) və bizim və ya SOCAR Qrup Müəssisələri adından 
çalışan istənilən digər şəxslərə, habelə birlikdə işlədiyimiz Biznes 
tərəfdaşlarına, hökumətlərə və yerli icmalara münasibətdə 
gözləntilərimizi müəyyən edir.

Kodeksimizdə istinad edilən bütün 
siyasət və digər daxili normativ 
sənədlər (zaman-zaman yenilənməklə) 
Kodeksimizin ayrılmaz hissəsini təşkil 
edir.



7ETİKA VƏ DAVRANIŞ KODEKSİ  /

1.	 Kodeksimizi oxumaq, anlamaq və ona əməl etmək;

2.	 Vəzifənizlə bağlı riskləri və onları necə idarə edəcəyinizi 
anlamaq;

3.	 İşlədiyiniz hər hansı üçüncü tərəflər (kənar şəxs və ya 
qurumlar), o cümlədən Üçüncü tərəf xidmət təminatçılarının 
Kodeksimizə əməl etməli olduğumuzdan xəbərdar 
olduqlarından və onların da Kodeksimizə uyğun hərəkət 
edəcəklərindən əmin olmaq;

4.	 Araşdırma və ya auditə cəlb olunarkən tam şəkildə əməkdaşlıq 
etmək və bütöv həqiqəti söyləmək;

5.	 İştirak etməli olduğunuz etika və uyğunluq məsələləri, o 
cümlədən ayrı-seçkiliyin və qısnamanın qarşısının alınması üzrə 
təlimləri tez bir zamanda tamamlamaq;

6.	 Sizə nə isə aydın olmadıqda məsləhətləşmə üçün müraciət 
etmək və fikrinizi bildirmək, suallarınızı vermək və tətbiq olunan 
qanunvericiliyin, qaydaların və ya Kodeksimizin mümkün 
pozulması halları barədə məlumatınız olarsa bu barədə 
bildirmək;

“Davranış Kodeksinə dair illik 
sertifikatlaşma”dan keçməklə Kodeksimizə 
uyğun hərəkət etdiyinizi hər il təsdiq etmək (bu 
sertifikatlaşma prosesi Uyğunluq departamenti 
tərəfindən idarə olunacaq).

SOCAR-IN İŞÇİSİ OLDUĞUNUZ ÜÇÜN, SİZDƏN 

AŞAĞIDAKI GÖZLƏNTİLƏRİMİZ VAR:

1.	 SOCAR-ın etika və uyğunluq mədəniyyətinə sadiqliyinizi 
nümayiş etdirməklə nümunəvi davranmaq;

2.	 Həmkarların sərbəst və rahat şəkildə suallarını verə biləcəyi və 
problemləri bildirəcəyi iş mühitini yaratmaq;

3.	 Layiqlik, ixtisaslaşma, nümayiş etdirilən bacarıq və nailiyyətlər 
əsasında kadrların seçilməsi, inkişafı və təkmilləşdirilməsi ilə 
bağlı qərarlar qəbul etmək;

4.	 Çevrənizdəki ən sakit səsin belə eşidildiyinə əmin olmaq;

5.	 Komandanızı dəstəkləmək və onlardan nə gözlənildiyini 
anlamaqda onlara kömək etmək;

6.	 Bildirilən problemləri dərhal məruzə etmək və xoş niyyətlə öz 
problemlərini bildirən şəxslərə dəstək olmaq.

RƏHBƏR OLDUĞUNUZ ÜÇÜN, SİZDƏN SOCAR-IN 

İŞÇİLƏRİ ÜÇÜN TƏTBİQ OLUNAN BÜTÜN TƏLƏBLƏRƏ 

ƏMƏL ETMƏYİNİZƏ DAİR VƏ ƏLAVƏ OLARAQ AŞAĞIDAKI 

GÖZLƏNTİLƏRİMİZ VAR:

1.	 Bizim fəaliyyətimiz bir sıra ölkələri əhatə edir. Fəaliyyət 
göstərdiyimiz yerdə, o cümlədən Azərbaycanda tətbiq olunan 
qanunvericiliyin tələbi ilə bu Kodeksin arasında ziddiyyət 
yaranarsa, tətbiq olunan qanunvericiliyin tələbinə uyğun olaraq 
ən sərt müddəa rəhbər tutulur. 

2.	 Bundan əlavə, əgər tətbiq olunan qanunvericiliyin tələbləri 
Kodeksimizdə müəyyən edilən tələblər qədər sərt deyilsə, 
o zaman, konkret hallarda, SOCAR-ın işçiləri qüvvədə olan 
qanunvericiliyin məcburi müddəalarını pozmamaq şərtilə 
Kodeksimizə əməl etməlidirlər.

Kodeksimizin, siyasətlərimizin və ya tətbiq olunan qanunvericiliyin 
mümkün pozulmasından və ya istənilən digər qeyri-etik 
davranışdan şübhələnirsinizsə, bu barədə dərhal məlumat 
verməyiniz tələb olunur. Bura rüşvət və korrupsiyanın digər 
formalarına, ayrı-seçkilik və qısnamaya aid cəhdlər barədə əldə 
etdiyiniz məlumatların, məruz qaldığınız halların xüsusatlarının 
bildirilməsi də daxildir. Anlayırıq ki, pozuntu barədə məlumat 
vermək heç də həmişə asan deyil və buna görə də məlumatları 
ötürmək üçün bir neçə vasitələrimiz mövcuddur.

ƏN SƏRT STANDARTLAR 

POZUNTULAR HAQQINDA 

MƏLUMATVERMƏ

1.	 Dərhal birbaşa Rəhbərinizi məlumatlandırın. Rəhbərinizlə 
danışmaq Sizə rahat deyilsə, birbaşa Rəhbərinizin rəhbəri ilə 
əlaqə saxlaya bilərsiniz; 

2.	 Bu seçimlər Sizin üçün münasib deyilsə, Uyğunluq 
departamenti ilə əlaqə saxlaya bilərsiniz; 

Əgər bu seçimlərdən heç biri Sizi qane 
etmirsə, məlumatı aşağıdakılar vasitəsilə 
bildirə bilərsiniz: 

1.	 SOCAR-ın Etika və Uyğunluq məsələləri üzrə Yardım Xəttinə 
(ethicsline.socar.az veb-səhifəsi vasitəsilə) və/və ya 

2.	 SOCAR Qrup Müəssisəsinin özünün yerli qaydada idarə etdiyi 
qaynar (yardım) xəttinə müraciət etməklə. 

QÜVVƏDƏ OLAN QANUNVERİCİLİYİN VƏ YA 

SİYASƏTLƏRİMİZİN POZULMASI HALLARI BARƏDƏ 

MƏLUMAT VERMƏK ÜÇÜN AŞAĞIDAKILARDAN SİZƏ ƏN 

UYĞUN OLANI SEÇƏ BİLƏRSİNİZ:

SOCAR Kodeksimizin, qüvvədə olan qanunvericiliyin, 
siyasətlərimizin və digər daxili normativ sənədlərimizin mümkün 
pozulmasına dair məlumatları bildirən hər hansı şəxsə (o 
cümlədən SOCAR-ın işçilərinin Qohumlarına və yaxınlarına) 
qarşı qisas tədbirlərinin görülməsinə qarşı dözümsüzlük nümayiş 
etdirir və etdirəcək. Bu, bildirdiyiniz məlumatda faktiki olaraq heç 
bir pozuntu aşkar edilməsə belə keçərlidir. İşçilərimizə qarşı hər 
hansı təhdid və ya qisas tədbirinin görülməsi Kodeksimizin ciddi 
şəkildə pozulması kimi qiymətləndiriləcəkdir.

Əgər Siz və ya tanıdığınız hər hansı 
şəxs qisas tədbiri ilə üzləşibsə, 
məlumatvermə kanallarımızdan 
istifadə edərək bu barədə məlumat 
bildirməyiniz xahiş olunur.

QİSAS TƏDBİRLƏRİNƏ QARŞI DÖZÜMSÜZLÜK 

Pozuntu barədə məlumatı və ya məsələni araşdırmaq üçün 
Sizin yardımınıza ehtiyacımız ola bilər. Siz tam və dolğun 
şəkildə əməkdaşlıq etməli və doğru və dəqiq məlumat təqdim 
etməlisiniz. Araşdırmaya mane olan cəhdlərin edilməsi, 
məsələn, sənədlərin və ya digər sübutların məhv edilməsi 
və ya dəyişdirilməsi, həqiqətə uyğun olmayan məlumatların 
təqdim edilməsi və ya digər şəxslərin həqiqətə uyğun olmayan 
məlumatlar verməyə sövq edilməsi Kodeksimizin pozulması hesab 
olunur. Əgər araşdırmanın nəticəsi olaraq Kodeksimizin, digər 
daxili normativ sənədlərimizin və ya qanunvericiliyin pozulması 
halları aşkar edilərsə, buna cavab olaraq tərəfimizdən müvafiq 
tədbir görüləcəkdir. Vəziyyətdən asılı olaraq, belə tədbirlərə 
intizam tənbehinin tətbiqi, eləcə də əmək müqaviləsinə və 
üçüncü tərəflərə (kənar şəxs və ya qurumlara) münasibətdə 
müqavilə münasibətlərinə xitam verilməsi daxildir. Tətbiq olunan 
qanunvericiliyə əsasən pozuntuya yol verən şəxslərə qarşı mülki 
iddiaların qaldırılması və ya cinayət təqibinin aparılması da 
mümkündür.

DAXİLİ ARAŞDIRMALAR 

1.	 Təhlükəsizlik bizim əməliyyatlarımızın təməlini təşkil edir və 
əsas Dəyərlərimizdən biri hesab olunur. Biz təhlükəsizlik, 
əməyin mühafizəsi, ətraf mühitin qorunması və fəaliyyət 
göstərdiyimiz yerlərin icmalarına hörmət göstərilməsi 
məqsədimizə sadiqik. Təhlükəsizlik, mühafizə və ekoloji 
hədəflərimiz qəzaların olmaması, insanlara və ətraf mühitə 
zərərin olmaması prinsipinə əsaslanır. 

Hər birimiz təhlükəsizlik 
məsələlərində nümunə olmalıyıq. 
2.	 Qəbul etdiyimiz davamlı inkişaf siyasəti çərçivəsində 

hədəflədiyimiz məqsədlərə, o cümlədən xalis zərərsizliyin 
əldə olunması, iqlim dəyişikliyi ilə mübarizədə köməkliyin 
göstərilməsi və sosial fəaliyyətin səmərəliliyinin artırılmasına 
nail olmağı qarşımıza vəzifə qoymuşuq.

SAĞLAMLIQ, TƏHLÜKƏSİZLİK, ƏMƏYİN 

MÜHAFİZƏSİ, ƏTRAF MÜHİT VƏ SOSİAL 

FƏALİYYƏT SƏMƏRƏLİLİYİ 

1.	 Sağlamlıq, təhlükəsizlik, əməyin mühafizəsi və ətraf mühitin 
qorunmasına (“SƏTƏMM”) aid siyasət və qaydalara əməl 
etmək və bu daxili sənədlərdə əks olunan tələbləri yaxşı 
bilmək; 

2.	 İşin bir hissəsi kimi və ya üçüncü tərəflərlə (kənar şəxs 
və qurumlarla) işləyərkən sağlamlıq, əməyin mühafizəsi, 
təhlükəsizlik mədəniyyətini və ətraf mühitə hörməti təşviq 
etmək; 

3.	 Təhlükəli və ya qeyri-qanuni hərəkətlərə (tətbiq olunan 
qanunvericiliyə zidd davranış) cəlb olunmamaq; 

4.	 Təhlükəli və ya tələblərə zidd olan iş və ya vəziyyətlərə biganə 
qalmamaq və dərhal bu barədə məlumat vermək. Bunu Sizin 
yerinizə başqasının edəcəyini düşünməmək; 

5.	 İşlədiyiniz və ziyarət etdiyiniz yerlərdə fövqəladə hallarla bağlı 
tətbiq olunan prosedurlar və fövqəladə vəziyyət üçün nəzərdə 
tutulmuş (evakuasiya) çıxışlardan xəbərdar olmaq; 

6.	 Üçüncü tərəfləri (kənar şəxs və qurumları) SƏTƏMM və Sosial 
fəaliyyət səmərəliliyi sahəsində tələblərimizi öyrənməyə və 
onları tətbiq etməyə təşviq etmək; 

7.	 Ətraf mühitin qorunmasına şəxsi iştirakla töhfə vermək – bunu 
şəxsi prioritetə çevirmək.

BUNUNLA ƏLAQƏDAR OLARAQ 

AŞAĞIDAKILAR ZƏRURİDİR: 

Dəyərlərimizdə təsdiq etdiyimiz kimi, insanlarımızı ən vacib 
sərvətimiz hesab edirik və biz, Vahid Komandayıq. “Qayğı” 
Dəyərimizə uyğun olaraq bir-birimizə hörmət və qayğı 
göstərməyimiz zəruridir. Məhz bununla biz fərdi şəkildə və şirkət 
olaraq uğur qazanırıq. Hörmət, qayğı, ədalət, həmçinin bərabərlik, 
müxtəliflik, ayrı-seçkiliyə yol verilməməsi və inklüzivliyin təşviqinə 
əsaslanan korporativ mədəniyyətin qorunub saxlanmasında 
hamımızın rolu var və SOCAR-ın bütün işçilərindən bir-biri ilə və 
üçüncü tərəflərlə (kənar şəxs və qurumlarla) münasibətdə buna 
müvafiq olaraq davranışına dair gözləntimiz var.

Biz bütün bu məqsədlərə 
insanlarımızla birlikdə çatmaq 
niyyətindəyik.

1.	 SOCAR üçün onun hər bir işçisi dəyərlidir. Əgər fərqli 
təcrübəyə, müxtəlif istedad və fikirlərə malik olan insanlar ilə, 
hər kəsin öz töhfəsini verə biləcəyi və istedadlarından tam 
istifadə edə biləcəyi mühitdə birlikdə işləsək, biz daha çox və 
daha yaxşı işlər görəcəyik. 

2.	 Biz işçilərimizin kollektiv danışıqların aparılması məqsədilə 
həmkarlar ittifaqı tərəfindən təmsil olunub-olunmamasını 
seçmək hüququna hörmət edirik. Bu hüquqdan istifadə edən 
heç bir işçi ayrı-seçkiliyə məruz qalmamalıdır. Bütün işçilər 
özünün əmək müqaviləsinin əsas iş şərtlərini bilməlidirlər.

İNSANLARIMIZ 

BƏRABƏRLİK, MÜXTƏLİFLİK VƏ 

İNKLÜZİVLİK 

Biz inanırıq ki, hər kəsə ədalət, hörmət və ləyaqətlə rəftar etmək 
prinsipi əsasında yanaşılmalıdır. Biz işəgötürən olaraq bərabər 
imkanların yaradılmasına, layiqli iş şəraitinin təqdim olunmasına 
və obyektiv meyarlar əsasında müəyyən edilən kateqoriyalar 
çərçivəsində əməyin bərabər ödənilməsi yanaşmamıza sadiqik. 
Biz bütün təqib və zorakılıq formalarına, o cümlədən cinsi 
qısnama və məsxərəyə qoyma hallarına dözümsüz yanaşırıq.

Qısnama müxtəlif formalarda ola bilər və 
həmkarlar, Rəhbərlər və ya qeyri-işçi olan 
şəxslərdən irəli gələ bilər.

1.	 Qısnama və ayrı-seçkilikdən uzaq müsbət iş mühitinin 
yaradılması və saxlanılması üçün fərdi məsuliyyət daşımaq; 

2.	 Biznes qərarlarını layiqlik prinsipi əsasında qəbul etmək 
və yuxarıda qeyd olunan amillərə görə ayrı-seçkiliyə yol 
verməmək; 

3.	 Cinsi qısnamanın arzuolunmaz cinsi xarakterli təklifləri, cinsi 
istək və ya fiziki təmas tələbləri və ya hər hansı digər cinsi 
təhqiredici davranışları özündə ehtiva etdiyini yadda saxlamaq; 

4.	 Üçüncü tərəf xidmət təminatçılarımıza (onların işçiləri 
də daxil olmaqla) və SOCAR və ya SOCAR Qrup 
Müəssisələri adından çalışan digər şəxslərə, o cümlədən 
Biznes tərəfdaşlarımıza bizim qısnama və ayrı-seçkiliyin 
qadağan edilməsi, habelə bərabər imkanların yaradılması 
kimi tələblərimizə uyğun hərəkət etməli olduqları barədə 
gözləntilərimizi bildirmək. 

QISNAMA, AYRI- SEÇKİLİK VƏ 

BƏRABƏR İMKANLAR 

BUNUNLA ƏLAQƏDAR OLARAQ 

AŞAĞIDAKILAR ZƏRURİDİR: 

1.	 İş zamanı, o cümlədən inzibati binada, sahədə və ya uzaqdan 
işləmə mühitlərində sağlamlıq və təhlükəsizlik risklərinə həmişə 
diqqətli yanaşın. İş səmərəliliyinizin spirtli içki və ya narkotik, 
o cümlədən ona aid reseptli və reseptsiz dərmanlar ilə 
pozulmadığından əmin olun. 

2.	 SOCAR narkotik və spirtli içkilərin istifadə olunmadığı 
iş yeridir. Biz heç kimin SOCAR-da işlədiyi müddətdə 
narkotik və ya spirtli içkinin təsiri altında olmasına dözümlü 
yanaşmayacağıq.

NARKOTİK VƏ SPİRTLİ İÇKİLƏR 

İşinizi səmərəli şəkildə yerinə yetirə bilməyiniz 
üçün Sizə aktivlərimizi etibar edirik. İnanırıq 
ki, aktivlərimizdən düzgün istifadə edəcək və 
onları itki, zədələnmə, talama, israf və yanlış 
istifadədən qoruyacaqsınız.
SOCAR-ın aktivlərinə bunlarla məhdudlaşmayaraq, fiziki aktivlər, 
məsələn mülkiyyət və digər hüquqlar əsasında SOCAR-a məxsus 
torpaq sahələri, zavodlar, bina və qurğular (o cümlədən onların 
mühafizə zonaları), avadanlıqlar, kompüterlər, eləcə də rəqəmsal 
aktivlər, qeyri-maddi aktivlər, əmlak hüquqları və maliyyə aktivləri 
daxildir.

AKTİVLƏR 

1.	 SOCAR-ın aktivlərini itki və ya zərərdən qorumaq; 

2.	 SOCAR-ın aktivlərindən (məsələn, torpaq sahəsi, bina, 
kompüter və sair) şəxsi kommersiya və ya digər şəxsi 
məqsədlər üçün istifadə etməmək; 

3.	 Şirkətin əmlakının icazəsiz götürülməsinin talama hesab 
edildiyini və bunun əmək müqaviləsinə xitam verilməsi və 
dövlət orqanlarına məlumat verilməsi də daxil olmaqla intizam 
tənbeh tədbirlərinin tətbiqi ilə nəticələnə biləcəyini yadda 
saxlamaq; 

4.	 Şirkətin kredit kartlarından (vəzifənizə uyğun olaraq sizə təqdim 
olunarsa) yalnız ağlabatan və təsdiq edilmiş biznes xərcləri 
üçün istifadə etmək və bu xərclərdən kənar şəxsi istifadə üçün 
onlardan yararlanmamaq; 

5.	 Şirkət vəsaitləri və əmlakının əldə edilməsi üçün istifadə 
olunan sənədlərin düzgünlüyü və tamlığını təmin etmək. Qeyri-
dəqiq və ya müvafiq qaydada əsaslandırılmamış sənədlərin 
(sifariş, icazə, uçot sənədləri və sair) saxtakarlıq kimi 
qiymətləndirilə biləcəyini yadda saxlamaq; 

6.	 Sənədləri qanunsuz olaraq gizlətməmək, onları təhrif etməmək 
və məhv etməmək. 

BUNUNLA ƏLAQƏDAR OLARAQ 

AŞAĞIDAKILAR ZƏRURİDİR: 

1.	 Şirkətimizə və maraqlı tərəflərə məxsus konfidensial (gizli) 
və həssas məlumatların konfidensiallığının (gizliliyinin) 
saxlanılmasını və qorunmasını təmin etmək məqsədilə 
biz “Hesabatlılıq” Dəyərimizə uyğun olaraq öz müqavilə 
öhdəliklərimizə həmişə əməl edirik. 

2.	 Bura SOCAR-ın aktivlərinin qorunması üçün olduqca vacib 
olan informasiya təhlükəsizliyi, o cümlədən kibertəhlükəsizlik 
təhdidləri barədə məlumatlılıq və müvafiq səylərin göstərilməsi 
daxildir. Xüsusilə işçilərimizin bu sahədə birinci və ən öndə 
olan müdafiə xəttimizi təşkil etdiyini nəzərə alaraq, SOCAR-ın 
işçilərindən bu sahədə ayıq olması ilə bağlı gözləntimiz var.

İNFORMASİYA TƏHLÜKƏSİZLİYİ 

VƏ İT SİSTEMLƏRİ 

1.	 SOCAR-ın istiqrazlarına və ya digər maliyyə alətlərinə 
yatırımların nəzərdən keçirilməsi zamanı üçüncü tərəflər (kənar 
qurumlar və şəxslər) üçün uyğun hesab olunan və ictimaiyyətə 
açıq olmayan istənilən SOCAR-ın daxili məlumatlarından 
istifadə qadağandır. Belə daxili məlumatlar SOCAR-ın 
“İnsayder informasiyası” (və ya “İnsayd informasiyası”) hesab 
olunur. Belə məlumatlarla ticarət etmək və ya onları hər hansı 
üçüncü tərəflərlə (kənar qurumlar və şəxslərlə) paylaşmaq 
qeyri-qanunidir və sözügedən tələb pozulduğu təqdirdə, ciddi 
cəzaların tətbiqi ilə nəticələnə bilər. 

2.	 Siz həmçinin SOCAR və SOCAR Qrup Müəssisələri 
haqqında ictimaiyyətə açıq olmayan və üçüncü tərəflər (kənar 
qurumlar və şəxslər) üçün maraq kəsb edən məlumatlardan 
xəbərdar ola bilərsiniz. Belə məlumatların da üçüncü tərəflərlə 
(kənar qurumlar və şəxslərlə) ticarəti və ya paylaşılması qəti 
qadağandır.

İNSAYDER İNFORMASİYASI 

SOCAR olaraq istənilən cinayət növünə, o cümlədən 
dələduzluq, rüşvətxorluq və korrupsiyanın digər növləri, işin 
yüngülləşdirilməsinə görə qeyri-rəsmi az məbləğli ödənişlər 
(“facilitation payments”) və anti-inhisar qanunlarının pozulmasına 
qarşı dözümsüzlük siyasətini həyata keçiririk.

SOCAR-ın fəaliyyətlərində iştirak edən hər 
kəs fəaliyyət göstərdiyimiz ölkələrin, eləcə 
də ölkələrin ərazilərindən kənar tətbiq edilən 
korrupsiyaya (o cümlədən rüşvətxorluğa) qarşı 
mübarizəyə dair qanunlara əməl etməlidir.

KORRUPSİYAYA 

QARŞI MÜBARİZƏ 

1.	 Korrupsiya, Cinayət yolu ilə əldə edilmiş əmlakın leqallaşdırılması, 
Cinayətlərin maliyyələşdirilməsi və Vergidən yayınma ilə Mübarizə 
Siyasətinə əməl etmək; 

2.	 Heç vaxt rüşvət və ya korrupsiyanın digər növü ilə məşğul olmamaq, 
rüşvət təklif və qəbul etməmək, belə halların baş verməsinə icazə və 
ya yol verməmək; 

3.	 İstinad edilən Siyasətdə göstərilən ssenarilər də daxil olmaqla, hər 
hansı şəxsə və ya hər hansı şəxsdən (istənilən Dövlət qurumunun 
vəzifəli şəxsi daxil olmaqla) birbaşa və ya dolayı yolla dəyəri olan 
hər hansı bir şeyi müvafiq olaraq təqdim etməyə, istəməyə, tələb 
etməyə və qəbul etməyə dair səy göstərməmək, təklif verməmək, 
vəd verməmək, təmin etməmək və icazə verməmək; 

4.	 İşin yüngülləşdirilməsinə görə qeyri-rəsmi az məbləğli ödənişlərdən 
(“facilitation payments”) uzaq durmaq; 

5.	 İş prosesində üzləşdiyimiz riskləri anlamaq və idarə edə bilmək 
üçün korrupsiyaya qarşı mübarizə üzrə təlimlərdə iştirak etmək; 

6.	 SOCAR-ı təmsil edən və ya onun adından fəaliyyət göstərən bütün 
Biznes tərəfdaşları və (risk reytinqlərindən asılı olaraq) Üçüncü tərəf 
xidmət təminatçıları tərəfindən Korrupsiya, Cinayət yolu ilə əldə 
edilmiş əmlakın leqallaşdırılması, Cinayətlərin maliyyələşdirilməsi 
və Vergidən yayınmaya qarşı mübarizə ilə bağlı tələblərimizin 
başa düşməsi və bu tələblərə əməl etməsi öhdəliyinin üzərinə 
götürülməsini təmin etmək üçün çalışmaq.

BUNUNLA ƏLAQƏDAR OLARAQ 

AŞAĞIDAKILAR ZƏRURİDİR: 

Biz şirkət məlumatlarının dürüst, dəqiq və obyektiv qeydiyyatını 
aparır və hesabatını təqdim edirik. Bura maliyyə və qeyri-maliyyə 
məlumatları daxildir. Qeydiyyatın dəqiqliyi biznes qərarlarının 
düzgün qəbul edilməsi və tələblərə əməl edilməsi baxımından 
vacibdir. Məlumatların saxtalaşdırılmasına və ya faktların təhrif 
edilməsinə heç bir halda dözümlü yanaşıla bilməz.

SOCAR dələduzluq və saxtakarlığın bütün 
növlərinə qarşı dözümsüz yanaşır.

UÇOT, QEYDİYYAT VƏ HESABAT 

İŞİNİN DƏQİQ APARILMASI 

26 /  ETİKA VƏ DAVRANIŞ KODEKSİ

1.	 Cinayət yolu ilə əldə edilmiş əmlakın leqallaşdırılması 
qanunsuz fəaliyyətdir və bura, cinayət fəaliyyətindən, 
məsələn narkotik vasitələrin qanunsuz dövriyyəsindən əldə 
edilən külli miqdarda pul vəsaitlərinin qanuni mənbədən 
gəldiyi görüntüsünü yaradan proses daxildir. Cinayətlərin 
maliyyələşdirilməsinə, cinayətlərin, o cümlədən terrorçuluq və 
kütləvi qırğın silahların yayılmasının dəstəklənməsi məqsədilə 
qanuni vəsaitlərin istifadəsi daxildir. 

2.	 SOCAR satınalma siyasəti, qarşı tərəflərin seçilməsi, 
yoxlanması və ödəniş prosedurları vasitəsilə cinayət yolu 
ilə əldə edilmiş əmlakın leqallaşdırılması və cinayətlərin 
maliyyələşdirilməsinin qarşısını almağa çalışır.

Biz heç kəsə vergidən yayınmağa və ya başqa 
cür vergi qanunvericiliyini pozmağa hər hansı 
imkan yaratmaq üçün kömək etmirik.

CİNAYƏT YOLU İLƏ ƏLDƏ EDİLMİŞ ƏMLAKIN 

LEQALLAŞDIRILMASI, CİNAYƏTLƏRİN MALİYYƏLƏŞDİRİLMƏSİ 

VƏ VERGİDƏN YAYINMAYA QARŞI MÜBARİZƏ 

Qanuni biznes məqsədləri üçün hədiyyələrin mübadiləsi və 
əyləncəvi tədbirlərdə iştirak üçüncü tərəflərlə (kənar şəxs və 
qurumlarla) konstruktiv münasibətlərin qurulmasını möhkəmləndirə 
bilər. Lakin, hədiyyələrin verilməsi və ya qəbul edilməsi və 
qonaqpərvərlik müəyyən hallarda rüşvətxorluq və korrupsiyanın 
digər halı kimi qiymətləndirilə bilər, və biz hədiyyələrin verilməsi və 
qəbul edilməsi, eləcə də əyləncəvi tədbirlərdə iştirakla bağlı ciddi 
məhdudiyyətlər tətbiq edirik. 

Bir qayda olaraq, biz hər hansı güzəştli 
rəftar və ya bizneslə bağlı hər hansı qərara 
təsir göstərmək müqabilində Hədiyyə və ya 
Əyləncəni təqdim etmir və ya qəbul etmirik.

HƏDİYYƏLƏR, ƏYLƏNCƏ, HƏVƏSLƏNDİRMƏLƏR, 

QONAQPƏRVƏRLİK VƏ QONAQLAMA 

1.	 Hədiyyələr, Əyləncə, Həvəsləndirmələr, Qonaqpərvərlik və 
Qonaqlama Siyasətinə, o cümlədən Siyasətə əsasən qəbul 
edilmiş müvafiq qaydalara əməl etmək; 

2.	 Yalnız Tanıtım xarakterli, dəbdəbəli olmayan Hədiyyələri 
(adətən şirkət loqosu ilə) təklif etmək, vermək və ya qəbul 
etmək və eyni zamanda yalnız arxasında aydın iş səbəbi olan 
sadə Əyləncəni /Qonaqpərvərliyi təklif etmək, təqdim etmək 
və ya qəbul etmək; 

3.	 Hədiyyə və ya Əyləncənin /Qonaqpərvərliyin qəbulu və ya 
təklif edilməsinin başqaları tərəfindən necə qavranılacağı 
barədə özünə sual vermək və heç vaxt qaydalara zidd üstünlük 
kimi qavranılan və ya qavranıla bilən bir şeyi təklif etməmək və 
ya qəbul etməmək; 

4.	 Heç vaxt rüşvət kimi qəbul ediləcək və ya nalayiq, cinsi 
yönümlü və ya başqa cür qaydalara zidd olan Hədiyyə və ya 
Əyləncəni / Qonaqpərvərliyi təklif etməmək, təqdim etməmək 
və ya qəbul etməmək; 

5.	 Tender və ya hər hansı digər satınalama müsabiqəsi 
prosesində iştirak etdiyiniz və ya belə prosesə təsir göstərmək 
imkanlarınız olduğu halda heç vaxt üçüncü tərəflərə (kənar 
şəxs və qurumlara) hər hansı Hədiyyə və ya Əyləncəni /
Qonaqpərvərliyi təklif etməmək, təqdim etməmək və ya qəbul 
etməmək; 

6.	 Dövlət qurumların vəzifəli şəxslərinin qonaqlanmasına, məsələn 
səyahət xərclərinin qarşılanmasına razılıq verməzdən əvvəl 
SOCAR-ın Uyğunluq departamentinin razılığını əldə etmək. 

BUNUNLA ƏLAQƏDAR OLARAQ 

AŞAĞIDAKILAR ZƏRURİDİR: 

1.	 Biz SOCAR üçün çalışan hər bir kəsin şəxsi həyatına və şəxsi 
işlərini idarə etmək hüququna hörmətlə yanaşırıq. Lakin, Sizin 
şəxsi maraqlarınız SOCAR-ın maraqlarına müdaxilə etdiyi 
təqdirdə maraqların toqquşması baş verir ki, bu da Sizin şirkət 
daxilində obyektiv qərar qəbul etməyinizə təsir göstərə bilər. 
Mümkün olduğu qədər, maraqların toqquşmasından yayınmaq 
lazımdır. 

2.	 Baş verdiyi təqdirdə, belə hallar həmişə diqqətlə idarə 
edilməlidir. Hətta maraqların toqquşmasının görüntüsünü 
yaradan hallar belə zərərli ola bilər və onlara qarşı mübarizə 
aparmaq lazımdır.

MARAQLARIN TOQQUŞMASI 

1.	 SOCAR-ın Maraqların Toqquşması Siyasətinə əməl etmək. 
Maraqların toqquşması o zaman baş verir ki, Sizin və ya Sizin 
Qohumunuzun (və ya Sizin Yaxın münasibətdə olduğunuz 
şəxsin) şəxsi maraqları SOCAR-ın maraqlarına və ya SOCAR 
qarşısında üzərinizə götürdüyünüz vəzifələrin icrasına və nəticə 
etibarilə SOCAR-da obyektiv qərar qəbul etməyinizə təsir 
göstərir. Maraqların Toqquşmasına dair Siyasətdə maraqların 
toqquşması hallarının növləri və SOCAR-ın tələbləri ətraflı 
təsvir edilir; 

2.	 Açıq olmaq, bütün faktiki, potensial maraqlar toqquşması 
hallarını və belə maraqların toqquşmasının görüntüsünü 
yaradan halları açıqlamaq və öz Rəhbərinizlə müzakirə etmək 
(daha ətraflı Maraqların Toqquşması Siyasətində təsvir olunur). 

BUNUNLA ƏLAQƏDAR OLARAQ AŞAĞIDAKILARIN 

NƏZƏRƏ ALINMASI ZƏRURİDİR: 

SOCAR yüksək etik biznes davranışı standartlarını nümayiş 
etdirən və bizim təhlükəsizlik, etika və uyğunluq üzrə sadiqliyimizi 
bölüşən Üçüncü tərəf xidmət təminatçıları (işçiləri də daxil 
olmaqla) və SOCAR-ın və ya SOCAR Qrup Müəssisəsi adından 
çalışan digər şəxslər, eləcə də Biznes tərəfdaşları ilə işləməyə 
dəyər verir və onları Kodeksimizin tələblərinin pozulması halları 
barədə SOCAR-ın Etika və Uyğunluq məsələləri üzrə Yardım 
Xəttinə məlumat bildirməyə çağırır.

ÜÇÜNCÜ TƏRƏF XİDMƏT TƏMİNATÇILARI VƏ 

BİZNES TƏRƏFDAŞLARI 

SOCAR-da hər kəs rəqabət qanunvericiliyinə 
riayət etməlidir. Bu qanunvericilik bəzi 
ölkələrdə, anti-inhisar və ya oxşar qanunlar 
kimi tanınır. 
Belə qanunlar rəqabətə zidd davranışları qadağan etməklə 
rəqabəti qoruyan qanunlardır. Bu qanunların bəziləri, məsələn, 
Avropa İttifaqı və ABŞ-a aid olanlar, milli sərhədlər xaricində də 
tətbiq olunur. Rəqabət qanunvericiliyi mürəkkəb olmaqla yanaşı, 
həm də ayrı-ayrı hallara münasibətdə spesifik müddəaları özündə 
ehtiva edir. Bu səbəbdən suallarınız olduğu təqdirdə, SOCAR-ın 
Uyğunluq departamentinə müraciət etməyiniz xahiş olunur.

1.	 Qiymətlərin əvvəlcədən müəyyən edilməsi, müsabiqə 
təkliflərinin manipulyasiya edilməsi, müştərilərin bölüşdürülməsi 
və/və ya təchizatın məhdudlaşdırılması üçün rəqiblərlə hər 
hansı formada razılaşma və ya anlaşmada iştirak etməmək; 

2.	 Rəqiblərlə rəqabət baxımından həssas olan məlumatları 
paylaşmamaq; 

3.	 Bazardakı hökmran mövqedən sui-istifadə etməmək.  

İNHİSARÇI DAVRANIŞ 

BUNUNLA ƏLAQƏDAR OLARAQ

AŞAĞIDAKILAR ZƏRURİDİR: 

Digər beynəlxalq miqyasda fəaliyyət göstərən 
şirkətlər kimi, biz də milli və beynəlxalq 
səviyyədə ticarətlə bağlı tətbiq olunan 
uyğunluq tələblərinə əməl etməliyik.
Ticarət tələblərinə uyğunluq malların, texnologiyanın, proqram 
təminatının və xidmətlərin idxalı, ixracı və daxili ticarətini, habelə 
beynəlxalq sanksiya və məhdudlaşdırıcı ticarət təcrübələrini 
tənzimləyən qaydalara əməl edilməsini nəzərdə tutur.

BEYNƏLXALQ TİCARƏT 

MƏHDUDİYYƏTLƏRİ 

1.	 SOCAR-ın Qlobal Sanksiya Siyasətinə əməl etmək; 

2.	 Sizdən sanksiya və ya məhdudlaşdırıcı tədbirlər tətbiq olunan 
ölkə, fəaliyyət sahəsi, qurum və ya fiziki şəxslə işləməyə dair 
sorğu olunduqda, dərhal SOCAR-ın Uyğunluq departamenti 
ilə məsləhətləşmə aparmaq; 

3.	 Biznes tərəfdaşlarını, Üçüncü tərəf xidmət təminatçılarını 
və digər müvafiq tərəfləri (onların mülkiyyətçiləri də daxil 
olmaqla) məhdudlaşdırma tətbiq edilmiş tərəflərin siyahısı ilə 
tutuşdurmaqla yoxlamadan keçirmək; 

4.	 İdxal və ya ixrac üçün məhsul və texnologiyanın əvvəlcədən 
təsnifatlandırıldığına əmin olmaq. Lisenziyalaşdırma tələblərini 
müəyyən etmək üçün aidiyyəti ölkənin idxal/ixrac nəzarət 
siyahısından istifadə etmək. Bütün tələb olunan etiketlərin, 
sənədlərin, lisenziyaların və təsdiqlərin yerində olduğundan 
əmin olmaq. Yardıma ehtiyac olduğu təqdirdə Uyğunluq 
departamenti ilə əlaqə saxlamaq; 

5.	 Əməliyyatda iştirak edən bütün tərəfləri məhdudlaşdırma 
tətbiq edilmiş tərəflərin müvafiq siyahısı əsasında 
yoxlanılmasını təmin etmək. 

BUNUNLA ƏLAQƏDAR OLARAQ 

AŞAĞIDAKILAR ZƏRURİDİR: 

SOCAR öz işçilərinin, eləcə də işbirliyində olduğu üçüncü 
tərəflərin (kənar şəxs və qurumların), o cümlədən müştərilərinin 
konfidensiallıq (gizlilik) hüquqlarına hörmətlə yanaşır.

Biz fərdi məlumatlardan yalnız müvafiq 
məqsədlər üçün lazım olduğu hallarda istifadə 
edir və qüvvədə olan qanunlara əməl edirik.

SOCAR fəaliyyət göstərdiyi yerlərdə müsbət dəyişikliyə nail 
olmaq istəyindədir. SOCAR ən yüksək etik standartlara riayət edir 
və fəaliyyət göstərdiyi yerlərin icmalarının etimadını qazanacaq 
davranışlar  sərgiləyir.

SOCAR yerli icmalarla, eləcə də həyata 
keçirdiyi fəaliyyətlərdə qanuni maraqları olan 
qeyri-hökumət təşkilatları (QHT) kimi qurumlar 
ilə açıq və səmimi əlaqələr qurmağa çalışır. 

KONFİDENSİALLIQ VƏ FƏRDİ 

MƏLUMATLARIN QORUNMASI 

YERLİ İCMALAR VƏ QEYRİ-HÖKUMƏT 

TƏŞKİLATLARI 

1.	 Biz fəaliyyətimizi insan hüquqlarına və ləyaqətinə hörmət 
əsasında həyata keçiririk. Dəyərlərimiz insanların ayrı-seçkilik 
və sui-istifadədən azad yaşamaq hüquqlarını dəstəkləyir. Uşaq 
əməyi, insan alveri, məcburi əmək və asılı əmək kimi insan 
hüquqlarının pozulması hallarının aradan qaldırılmasında hər 
birimizin rolu var. 

2.	 Biz bütün müvafiq qanun və qaydalara, o cümlədən 
Birləşmiş Millətlər Təşkilatının Ümumdünya İnsan Hüquqları 
Bəyannaməsinə və Beynəlxalq Əmək Təşkilatının İşdə Əsas 
Prinsiplər və Hüquqlar üzrə Bəyannaməsinə, habelə Birləşmiş 
Millətlər Təşkilatının Biznes və İnsan Hüquqları üzrə Rəhbər 
Prinsiplərinə əməl edirik. Biz, həmçinin fəaliyyət göstərdiyimiz 
icmaların rifahına töhfə vermək məqsədilə müntəzəm olaraq 
kənar tərəfdaşlarla birgə işləyirik.

İNSAN HÜQUQLARI 

Kənar maraqlı tərəflərlə, o cümlədən kütləvi informasiya 
vasitələri, sərmayəçilər, təhlilçilər ilə kommunikasiya bizim 
üçün əhəmiyyətlidir. Kənar kommunikasiyaların aydın və dəqiq 
olması vacibdir. Yalnız səlahiyyətli işçilər media və ya investisiya 
icmasının üzvləri ilə ünsiyyətdə olmaq hüququna malikdir.

ŞİRKƏTDƏN KƏNAR, O CÜMLƏDƏN SOSİAL MEDİA 

VASİTƏSİLƏ KOMMUNİKASİYA 

1.	 Sosial xarakterli sərmayələr, xeyriyyə yardımları və sponsorluq 
fəaliyyətləri Şirkətin sosial məsuliyyət siyasətinin dəstəklənməsi 
məqsədilə istifadə edilə bilər. Lakin, sosial xarakterli 
sərmayələr, sponsorluq fəaliyyətləri və xeyriyyə yardımları, 
xüsusilə də üçüncü tərəflərlə (kənar şəxs və qurumlarla) 
qarşılıqlı əlaqə zamanı, özündə müəyyən korrupsiya (o 
cümlədən rüşvətxorluq) riskləri daşıyır. 

2.	 Sosial xarakterli sərmayələr, xeyriyyə yardımları və ya 
sponsorluq fəaliyyətləri fərdə və ya hüquqi şəxsə, xüsusən 
də Dövlət qurumunun vəzifəli şəxslərinə münasibətdə Şirkətin 
istədiyi tərzdə hərəkət etmək və ya hərəkətdən çəkinmək 
üçün əsassız təsir göstərmək məqsədilə edilə bilməz. Qarşı-
tərəfin kompleks yoxlanması zamanı Dövlət qurumunun vəzifəli 
şəxsinin hər hansı sosial xarakterli sərmayə, xeyriyyə yardımı və 
ya sponsorluq fəaliyyətindən birbaşa və ya dolayı şəxsi fayda 
götürüb-götürmədiyi bütün hallarda müəyyənləşdirilməlidir. 
Belə hallarda, həmin sosial xarakterli sərmayə, xeyriyyə yardımı 
və ya sponsorluq fəaliyyətinə icazə verilməyəcək.

SOSİAL XARAKTERLİ SƏRMAYƏLƏR, XEYRİYYƏ 

YARDIMLARI VƏ SPONSORLUQ 

SOCAR-ın Etika və 
Uyğunluq məsələləri 
üzrə Yardım Xətti : 

ethicsline.socar.az


